ԱՄՓՈՓԱԹԵՐԹ
 ՀՀ բնու​թյան հուշարձանների հաստատ​ված ցանկի համալրման, պահպանական գոտի​ների տարածք​ների ճշգրտման և հողա​մասերի սահմանազատման 2014-2016 թվականների ծրագրի նախագծի վերաբերյալ ՀՀ ֆինանսենրի նախարարության 27.05.2012թ. N1/4.5-2/8506-12 գրությամբ ներկայացված դիտողությունների և առաջարկությունների 
	Առաջարկության բովանդակությունը
	Եզրակացություն
	Կատարված փոփոխությունը

	1. Ծրագրի նախահաշիվների 2.2-րդ կետով նախատեսվում է «Բնության հուշարձանների գույքագրման, անձնագրավորման և թվայնացված քարտեզների պատրաստման նպատակով դաշտային հետազոտություններ» միջոցառումը: Այդ կապակցությամբ հարկ է նշել, որ նախահաշիվների 2.3-րդ («Բնության հուշարձանների տարածքի հստակեցում և չափագրում»), 2.4-րդ («Բնության հուշարձանների պահպանական գոտու սահմանում և քարտեզագրում») և 2.5-րդ («Բնության հուշարձանների պահպանման գոտիների տակ ընկած հողամասերի սեփականության սուբյեկտների ճշտում և այդ հողամասերի օգտագործման սահմանափակումների սահմանում») կետերով նախատեսված միջոցառումների շրջանակներում մեր կարծիքով արդեն իսկ կիրականացվեն նախապատրաստական, դաշտային և գրասենյակային աշխատանքներ (նմանատիպ մոտեցում ամրագրված է ՀՀ կառավարությանն առընթեր անշարժ գույքի կադաստրի պետական կոմիտեի նախագահի 26.02.2009թ. N51-Ն հրամանով հաստատված «Կադաստրային քարտեզագրման աշխատանքների իրականացման» հրահանգում): Հետևաբար հստակեցման և հիմնավորման կարիք ունի նախահաշիվների 2.2-րդ կետով նախատեսվող միջոցառման կատարման նպատակահարմարությունը:  
	Ընդունվել է:
	2.2 կետով նախատեսված <<Բնության հուշարձանների գույքագրման, անձնագրավորման և թվայնացված քարտեզների պատրաստման նպատակով դաշտային հետազոտություններ>> միջոցառման ընթացքում ապահովվում է դաշտային հանութագրման տվյալների հավաքագրման աշխատանքները` ինչն իրենից ներկայացնում է հանույթի ենթակա տարրերի կոորդինատների ստացումը անմիջապես դաշտում և միաժամանակ կազմվում է տվյալ տարածքի ուրվագիծը (աբրիսը), որի վրա պատկերվում են բնության հուշարձանի, դրա պահպանման գոտու (նոր առաջացող անշարժ գույքի) միավորների սխեմատիկ տեղադրությունը, սահմանները,  մայրուղային հաղորդակցուղային ցանցեր, դրանց կոորդինատավորված կետերը և այդ կետերի համարները:

Հարկ է նշել, որ բնության հուշարձանի տարածքի հստակեցումը և չափագրումը, ինչպես նաև պահպանման գոտու սահմանումն  իրականացնում են տվյալ տիպաբանական հուշարձանի գծով նեղ մասնագետները, իսկ հանութագրման համար` համապատասխան ոլորտի մասնագետները: 
Հաշվի առնելով վերը նշվածը, 2.2 և 2.3 կետերով նախատեսված միջոցառումները, որպես մեկ ընդհանուր դաշտային աշխատանքներ, միավորվել են ներկայացված տարբերակի 2.2 կետում:

	2.Հստակեցման կարիք ունի նախահաշիվների 1.2-րդ և 2.4-րդ կետերում միևնույն միջոցառման («Բնության հուշարձանների պահպանական գոտու սահմանում և քարտեզագրում») իրականացման համար միավորի տարբեր արժեքների սահմանումը:
	Ընդունվել է:
	Վրիպակը ուղղվել է` ներկայացված տարբերակի 2.3 կետում` միավորի արժեքը դարձնելով 60000 դրամ:

	3. ՀՀ 2012թ. պետական բյուջեով ՀՀ բնության հուշարձանների հաստատված ցանկի համալրման, պահպանական գոտու տարածքների ճշգրտման և հողամասերի սահմանազատման ծառայություններ ծրագրով թվով 38 բնության հուշարձանների երկրատեղեկատվական բազայի ստեղծման համար նախատեսվել է ավելի քան 1.0 մլն դրամ, իսկ 2014-2016թթ. նույն միջոցառման (համապատասխանաբար` 103, 103 և 99 հատ) համար յուրաքանչյուր տարի դարձյալ նախատեսվում է 1.0 մլն դրամ: Ուստի նպատակահարմար է ներկայացնել վերը նշված աշխատանքների համար պահանջվող գումարի հաշվարկ~հիմնավորումները:
	Չի ընդունվել:
	Երկրատեղեկատվական (GIS) բազայի ստեղծման գործում բնության հուշարձանների քանակական տվյալների փոփոխությունը այդ աշխատանքի ֆինանսավորման ծավալների վրա էական տարբերություն չի առաջացնում, քանի որ հիմնական աշխատատարությունը կապված է տվյալների բազայի ստեղծման հետ: 

	Բացի այդ ներկայացված հաշվարկներն իրենց կառուցվածքով չեն համապատասխանում ՀՀ 2012թ. պետական բյուջեի նախագծի քննարկման ժամանակ ներկայացված հաշվարկներին: Մասնավորապես, ներկայացված նախահաշիվների կազմման մեթոդաբանության արդյունքում (շահույթի, վերադիր ծախսերի, հարկերի և այլնի նախատեսում) նույն աշխատանքների կատարումը ավելի քան 30%-ով գերազանցում է նշված աշխատանքների իրականացման համար ՀՀ 2012թ. պետական բյուջեով ՀՀ բնության հուշարձանների հաստատված ցանկի համալրման, պահպանական գոտու տարածքների ճշգրտման և հողամասերի սահմանազատման ծառայություններ ծրագրով նախատեսված գումարի հաշվարկման մեխանիզմով ստացված մեծությունը:
	Ընդունվել է:
	ՀՀ 2012թ. պետական բյուջեով ՀՀ բնության հուշարձանների հաստատված ցանկի համալրման, պահպանական գոտու տարածքների ճշգրտման և հողամասերի սահմանազատման ծառայություններ ծրագրով նախատեսված գումարում ներառված են նաև վերադիր ծախսերը, շահույթը և հարկերը:

2014-2016 թվականների նախահաշիվներում կատարվել են ուղղումներ` հիմք ընդունելով 2012թ. նախահաշվի պատրաստման մեթոդաբանությունը:

	Հարկ է նշել նաև, որ Ծրագրում ներառված միջոցառումները անմիջականորեն առնչվում են ՀՀ կառավարությանն առընթեր անշարժ գույքի կադաստրի պետական կոմիտեի (այսուհետ` Կոմիտե) կողմից կարգավորվող գործառույթներին, մինչդեռ ներկայացված հաշվարկները Կոմիտեի հետ համաձայնեցնելու վերաբերյալ չի ներկայացվել համապատասխան տեղեկատվություն:
	Չի ընդունվել:
	Ծրագիրն իրականացվելու է <<Գնումների մասին>> ՀՀ օրենքով սահմանված կարգով մցույթում հաղթող ճանաչված կազմակերպության կողմից: 
Ինչ վերաբերում է ծրագրի 6-րդ կետով նախատեսված <<Բնության հուշարձանների պահպանության համար առանձնացված հողամասերի նկատմամբ իրավունքների պետական գրանցում>> միջոցառմանը, ապա նշված հաշվարկներն իրականացվել են հիմք ընդունելով <<Գույքի նկատմամբ իրավունքների պետական գրանցման մասին>> ՀՀ օրենքի 73-րդ հոդվածի 1-ին մասի 1-ին և 5-րդ կետերով ամրագրված պետական գրանցման ծառայությունների մատուցման համար գանձվող գումարների չափերը:  
Հետևաբար, ՀՀ կառավարությանն առընթեր անշարժ գույքի կադաստրի պետական կոմիտեի հետ հաշվարկների համաձայնեցման անհրաժեշտություն չկա:

	Միաժամանակ հայտնում ենք, որ ՀՀ կառավարության 14.06.2012թ. «Հայաստանի Հանրապետության 2013-2015 թվականների պետական միջ​​​նա​​ժամկետ ծախսերի ծրագիրը հաստատելու մասին» N740-Ն որոշմամբ նշված աշխատանքների գծով չեն նախատեսվել ֆինանսական միջոցներ:
	Ընդունվել է մասամբ:
	Ծրագիրը ներկայացվում է ՀՀ վարչապետի մոտ 2012 թվականի ապրիլի 11-ին կայացած ՀՀ բնապահպանության նախարարության ՀՀ պետական բյուջեից կատարվելիք ծախսերի ֆինանսավորման 2013-2015 թվականների կողմնորոշիչ չափաքանակների մասին խորհրդակցության N 23.16/[113462]-12 արձանագրության 3-րդ կետի 1-ին ենթակետի հանձնարարականի համաձայն: 
Բացի այդ, նեկայացվող ծրագրի գործողության ժամկետը սահմանված է համաձայն ՀՀ կառավարության 2008 թվականի օգոստոսի 14-ի N 967-Ն  որոշման 2-րդ կետի պահանջի,  ինչը ՀՀ կառավարության 2010 թ. Հուլիսի 10-ի  N 1301-Ն որոշման համաձայն արդեն իսկ մեկ անգամ փոփոխվել է` 2009-2012 թթ. ծրագրի ժամկետը հետաձգելով 2014-2016 թվականները:  


